DEWAN BANDARAYA KUALA LUMPUR

KENYATAAN MEDIA

DBKL PERKUKUH AGENDA BANDAR HIJAU MENERUSI PROGRAM
AMBIL ANGKAT PLOT TAMAN TUGU

Dewan Bandaraya Kuala Lumpur (DBKL) memperkukuh agenda penghijauan
ibu negara menerusi penyertaan dalam Program Ambil Angkat Plot Taman

Tugu di Taman Tugu, Jalan Parlimen.

Program tersebut disempurnakan dengan penanaman pokok oleh YB Hannah
Yeoh, Menteri di Jabatan Perdana Menteri (Wilayah Persekutuan), bersama
YBhg. Datuk Seri TPr Fadlun bin Mak Ujud, Datuk Bandar Kuala Lumpur, sebagai

simbol komitmen bersama dalam memelihara khazanah hijau ibu negara.

Penyertaan ini menyokong Program ‘Adopf-a-Plot’ Taman Tugu yang
menghimpunkan agensi kerajaan, sektor korporat, komuniti dan individu untuk
bersama-sama memulihara serta menyelenggara kawasan berkenaan

secara berterusan.

Taman Tugu yang berkeluasan 66 ekar merupakan antara kawasan hijau
penting dalam landskap Kuala Lumpur. Tanah tersebut dipajak kepada DBKL
oleh Pesuruhjaya Tanah Persekutuan sebelum dipajak kecil kepada Amanah

Warisan Negara (AWAN) bagi tujuan pengurusan dan pemeliharaan.

Menerusi program ini, setiap plot berukuran 3 meter x 3 meter akan ditanam
dengan pokok hutan asli Malaysia serta dipelihara secara berterusan bagi

membantu mengekalkan ekosistem semula jadi Taman Tugu.

Bagi DBKL, agenda penghijauan bukan sekadar menanam pokok, tetapi
memastikan ekosistem, landskap dan ruang hijau bandar dipelihara agar terus

memberi manfaat kepada warga kota serta generasi akan datang.

Kerjasama rentas sektor seperti ini penting untuk memperluas rasa
tanggungjawab bersama terhadap alam sekitar dan membina Kuala Lumpur

yang lebih hijau, berdaya huni serta berdaya tahan.

DBKL akan terus mempergiat inisiatif penghijauan dan kelestarian bandar

selaras dengan aspirasi menjadikan Kuala Lumpur, Bandar Untuk Semua.

